
10, సెప్టెంబర్ 2026, గురువారం భారత్ సమాచార్

రైతు ID కోసం కర్షకులు వెంటనే నమోదు చేసుకోవాలి: MEO

భారత్ సమాచార్, మహబూబాబాద్ జిల్లా: నెల్లి కుదురు

మండలం ఆలేరు క్ల స్ట ర్ పరిధిలోని రైతులు రైతు ఐడి కోసం

వెంటనే నమోదు చేసుకోవాలని వ్యవసాయ విస్త రణ

అధికారి (ఏఈఓ) మణికంఠ సూచించారు. ఈ మేరకు

గురువారం ఆయన ఒక ప్రకటన విడుదల చేశారు. ఆలేరు

క్ల స్ట ర్ పరిధిలో రైతు ఐడి కోసం ఇప్పటివరకు నమోదు

చేసుకోని అన్నదాతలు ఆలస్యం చేయకుండా సంబంధిత

అధికారులను సంప్రదించి తమ వివరాలను నమోదు

చేసుకోవాలని కోరారు.

రైతు ఐడి ప్రతి రైతుకు ఎంతో ప్రాముఖ్యత కలిగినదని

ఏఈఓ మణికంఠ తెలిపారు. ముఖ్యంగా కేంద్ర ప్రభుత్వం

అమలు చేస్తున్న పీఎం కిసాన్ వంటి వివిధ సంక్షేమ,

వ్యవసాయ పథకాల ప్రయోజనాలను రైతులకు

అందించడంలో రైతు ఐడి కీలకంగా మారనుందని

పేర్కొన్నారు. రైతుల వివరాలను డిజిటల్ విధానంలో

నమోదు చేసి ప్రభుత్వ సేవలను మరింత సులభంగా

అందించేందుకు ఈ ప్రక్రియ ఉపయోగపడుతుందని

తెలిపారు.

అదేవిధంగా రైతులకు ఎరువుల సరఫరా విషయంలో కేంద్ర

ప్రభుత్వం కొత్తగా యాప్ ఆధారిత విధానాన్ని అమలు

చేస్తోందని మణికంఠ వివరించారు. ఈ విధానం ద్వారా

ఎరువులు పొందేందుకు రైతు ఐడి తప్పనిసరిగా ఉండే

అవకాశం ఉన్నందున ప్రతి రైతు ముందుగానే నమోదు

చేసుకోవడం అవసరమని సూచించారు. రైతు ఐడి

లేకపోవడం వల్ల భవిష్యత్‌లో ప్రభుత్వ పథకాలు,

వ్యవసాయ సేవలు పొందడంలో ఇబ్బం దులు తలెత్తకుండా

ముందస్తుగా నమోదు పూర్తి  చేసుకోవాలని కోరారు.

ఆలేరు క్ల స్ట ర్ పరిధిలోని రైతులందరూ ఈ విషయాన్ని

గమనించి వెంటనే రైతు ఐడి నమోదు ప్రక్రియను పూర్తి

చేసుకోవాలని ఏఈఓ మణికంఠ విజ్ఞప్తి  చేశారు. రైతులు

తమకు అవసరమైన వివరాలు, నమోదు ప్రక్రియకు

సంబంధించిన సమాచారం కోసం వ్యవసాయ శాఖ

అధికారులను సంప్రదించాలని సూచించారు. రైతు ఐడి

నమోదులో ఆలస్యం చేయకుండా ప్రతి రైతు బాధ్యతగా

ముందుకు రావాలని ఆయన కోరారు.

